
№НАВРУЗя т \ йя , яш ч
чмАмвнДм

(Публицистика)
Ёшимизга ёш, ақпимизга ақл 

қўшилган сайин Наврўз меҳр ва 
оқибат, илиқлик ва уйғониш, 
умид ва соғинч айёми эканли- 
гига тобора имон келтирмоқда- 
миз.

Қаранг, ўнинчи оқ галтак- 
нинг ипидек нозик бандли бой- 
чечак намунча қорларни ёриб 
қуёшга талпинмаса! Намунча 
кунгай жойлардаги момоқай- 
моқлар потирлаб очилмаса! 
Кўкрак патлари ҳурпайган му- 
сичалар жуфтлари атрофида 
гирдикапалак бўлиб қолишди. 
Улар гоҳ қанотларини ерга тек- 
кизиб доира чизишади, гоҳ 
бўготдаги уяга хас-чўп ташиша- 
ди. Йўл четларидаги мирзате- 
раклар аллақачон кучала таш- 
лади. Қизалоқпар Каттақўргон 
узумининг майизидек бўртмиш 
толчивикран узун-қисқл сочбар- 
гаклар тақишди.

Тонг кезлари уфқ бирам 
гўзал , бирам сулув бўладики, 
беихтиёр оёгинг учида кўтари-

либ унинг юзидан «чўлп» этиб 
ўпиб олгинг келади. Тунов 
куни сичқонқулоқ бўлиб 
бўртган ялпизлар бугун мана- 
ман дея кўзга ташланди. Хи- 
нали қўл эгадари уватлардаги 
хас-хашак орасидан уларни то- 
пиб лаган-лаган чучваралар ту- 
гишди. Туни билан ер ўчоқ- 
ларда олов ловуллайди. Сума- 
лак қайнаётган қозон атрофи- 
даги хотин-халажнинг қўлла- 
рида чилдирмаю чанқовуз. 
Опасига эргашган тойчоқлар 
лапарлар мазмунига тушуниб- 
тушунмай кўзлари юмилиб ке- 
тади. «Овсинжон, келиним ну- 
қул қиз тугади, дея сира ичин- 
гиз чидамайди. Ҳалимангиз 
ўзини бирпас шу ўчоққа тоб- 
ласин. Худо хоҳласа янаги 
Наврўзгача қўчқордай ўғилли 
бўлади... Сумалакнинг ўзи-ку 
ўзи, ҳатто у қайнаган ўчоқнинг 
тафти ҳам минг дардга даво 
эмиш».

(Давоми 2-бетда).

Ўзбекистон Республикаси Претдентининг

Ф А Р М О Н И
ЖНСМОИИЙ ШАХСЛАРНИНГ НАКД 

ХОРИЖИЙ ВААЮТАИИ ОЛИБ КЕЛИШИ ВА 
ОЛИБ ЧИКИБ КЕТИШИНИ ТАРТИБГА 

СОЛИШ ЧОРА ТАДБИРЛАРИ ТЎҒРИСИДА
Республикада нақд хори- 

жий валюта муомаласининг 
амалдаги тартибини такомил- 
лаштириш ва ташқи алокэлар- 
ни ривожлантириш учун 
қулай шароит яратиш мақса- 
дида:

1. 1998 йил 1 апрелдан 
бошлаб республикадан таш- 
қарига накд хорижий валюта 
олиб чиқиб кетишнинг қуйи- 
даги тартиби белгилансин:

резидентларга — 1500 
АҚШ долларига тенг миқдор- 
да;

норезидентларга — божхо- 
нага тақдим этилган деклара- 
цияга мувофиқ республикага 
келтирилган валюта миқдори-
да.

Кўрсатилган миқдордан 
ортиқча нақд хорижий валю- 
тани олиб кетишга Ўзбекис- 
тон Республикаси Марказий 
банки ёки хорижий валюта 
билан операцияларни ўтка- 
зишга асосий лицензияси 
бўлган ваколатли банкларнинг 
рухсати билан йўл қуйилади.

2. Жисмоний шахслар — 
Ўзбекистон Республикаси ре- 
зидентлари ва норезидентла- 
рига 1998 йил I апрелдан 
бошлаб белгиланган тартибда 
божхона декларацияларини 
тўлдириш шарти билан 10 
минг АҚШ долларига тенг 
миқдорда нақд хорижий ва- 
лютани республикага эркин 
олиб келишига рухсат этил- 
син.

Нақд хорижий валюта бел- 
гиланган миқдордан ортиқ 
олиб келинган тақдирда унинг 
10 минг АҚШ долларидан 
зиёд қисмидан 1 фоиз миқ- 
дорида бож тўлови олинади.

3. Ўзбекистон Республика- 
сининг хорижий валюта би- 
лан операция ўтказишга асо- 
сий лицензияси бўлган вако- 
латли банкларига жисмоний 
шахсларга ҳисоб рақамлари ва 
омонатга қўйилган нақд хо- 
рижий валютасини олган тақ- 
дирда, шунингдек, хизмат са- 
фари харажатлари учун рес-

публикадан хорижий валюта- 
ни олиб кетиш ҳуқуқини тас- 
диқлайдиган ҳужжатларни бе- 
ришга рухсат этилсин.

4. “Ўзбекистон ҳаво йўлла- 
ри” миллий авиакомпанияси 
ва “Ўзбекистон темир йўлла- 
ри” давлат акциядорлик ком- 
паниясига махсус кассалар 
очиб, Ўзбекистон Республи- 
каси норезидентларига халқ- 
аро йўловчиларни ташишга 
эркин алмаштириладиган ва- 
лютага билет сотиш ҳуқуқи 
берилсин.

5. Ўзбекистон Республика- 
си Давлат божхона қўмитаси 
“Ўзбекистон ҳаво йўллари” 
миллий авиакомпанияси би- 
лан биргаликда авиация 
транспортида республика 
ҳудуди орқали ўгадиган Ўзбе- 
кистон Республикаси норези- 
дентлари учун божхона дек- 
ларациясига мувофиқ, 
қўшимча ҳужжат ва маълу- 
мотномалар талаб қилмай, 
божхона ҳужжатларини рас- 
мийлаштириш ҳамда нақд хо- 
рижий валютани олиб келиш 
ва олиб кетиш устидан назо- 
ратнинг соддалаштирилган 
тартибини ўрнатсин.

6. Ўзбекистон Республика- 
си Президентининг 1996 йил 
24 октябрдаги “ Республикада 
нақд хорижий валюта муома- 
ласини тартибга солиш чо- 
ралари тўгрисида”ги Фармо- 
нининг 3-банди бекор қилин- 
син.

7. Ўзбекистон Республика- 
си Давлат божхона қўмита- 
си, Марказий банки, Молия 
вазирлиги ва Адлия вазирли- 
ги амалдаги идоравий меъё- 
рий ҳужжат ва йўриқномалар- 
ни уч кун муддатда ушбу 
Фармон талабларига муво- 
фиқлаштирсин.

8. Ушбу Фармоннинг ба- 
жарилишини назорат қилиш 
Ўзбекистон Республикаси 
Марказий банки раиси 
Ф.Муллажонов ва Ўзбскистон 
Республикаси Давлат божхо- 
на қўмитаси раиси Ў.Коми- 
лов зиммасига юклансин.

И. КАРИМОВ
Ўзбекистон Республикаси Президенти

Тошкент шах,ри,
1998 йил 20 март.

ДЎСТЛИК ЖАМИЯТИ ТАЪСКС ЭТИЛДИ
Ўзбекистон хорижий мамлакатлар билан дўстлик ва мада- 

ний-маърифий алоқалар жамиятлари кенгашида “Ўзбекистон- 
Озарбойжон” дўстлик жамиятининг таъсис мажлиси бўлди.

Ўзбекистон билан Озарбойжон ўртасидаги алоқэлар ўзининг 
тарихий илдизларига эга. Дини, тили ва урф-одатлари мушта- 
рак бўлган икки мамлакат халқларининг дўстона алоқалари 
мустақиллик шароитида янада ривожланиб бораётир. “Ўзбеки- 
стон-Озарбойжон” дўстлик жамиятининг ташкил топиши ҳам 
ана шу ришталарнинг бундан-да мустаҳкамланишида муҳим 
омил бўлади.

Таъсис мажлисида “Ўзбекистон - Озарбойжон" дўстлик жа- 
мияти ташаббускор гуруҳи аъзолари, олий ўқув юртлари мута- 
хассислари, фан ва маданият арбоблари, Озарбойжоннинг мам- 
лакатимиздаги элчихонаси ходимлари ҳзмда жамоатчилик ва- 
киллари иштирок этди. Мажлисда жамиитнинг бошқарув орган- 
лари сайланиб, жамият Низоми қабул қилинли. Ўзбскистон 
ижтимоий таъминот вазири Баҳодир Умурюқов мазкур дўстлик 
жамияти раиси этиб сайланди.

“Ўзбекистон-Озарбойжон” дўстлик жамияти таъсис мажли- 
сида Озарбойжоннинг мамлакатимиздаги Фавқулодда ва Мух- 
тор элчиси Ойдин Азимбеков иштирок этди.

Сурнай чалаётир бугун
бойчечак, 

Элимнинг тўйига чорлаб
ҳаммани. 

Тиниҳ қўшиқларни айтган
келинчак — 

Баҳор уйютмоқда бутун
дунёни.

Бокира майсани титроққа
солиб,

Хушчирой юртимда наволар
кезар.

Шодон чиқиб келар тўёна
билан,

Кўнгуллар боғидан гул терган 
қизлар.

Дулдулдай чопқиллаб ўтди-да 
феврал, 

Лйтувчилик қилар чавандоз
еллар.

Чорловлар чертади
даричаларни: 

*Юринглар-ов, Тўйга
шрингла-а-ар»

Тўлқинбек КАРИМОВ 
олган суратлар.

талабларини дадил ўрганиши. 
ўз имкониитларини кенгай- 
тириши талаб қилинади.

Кадрларнинг ҳуқуқий 
билимдонлиги ҳам 
давр талабидир. Айииқса 

ҳуқуқий давлаг шароитида 
фуқаронинг ҳуқуқий билим- 
дон бўлиши бош ижтимоий 
мезомга айланвди. Ҳуқуқий 
қонун-қоидалар, меъёрлар- 
нинг жамиятда амал қилиши 
ҳали кўнгилдагидек эмасли- 
ги мамлакатимиз рақбари- 
нинг Вазирлар Маҳкамаси 
мажлисидаги маърузасида та 
ассуф билан қайд қилинди. 
Айниқса, айрим қонун пос- 
бонларининг ўзи, гоҳида 
қонунбуэарлик, норахўрлик, 
коррупиия гомон тойиб кс- 
таётга нли клари кеч и рил мас 
ҳолдир. Маъругчда айтилга- 
нидек, «Оргапларда содир 
пилшн ҳар қян.чай жиноят, 
йняйло ор1анларниш, ҳокими- 
нт ГН1ИМИНИШ обрўсини тўка- 
ди, ҳуқуқий лаклат қурнш 
йўлидаги саъй ҳяракипшрн 
мини кагга жеи тлзйди». 
Шу боисдан бу соҳа кадрлн 
рига бошқаларга ниебатал 
алоҳида талаб қўйилади. 
Юргбошими) ҳуқуқ тартибот 
органлари ходимларини, 
уларнинг ў » вазифшмрига қай 
диражадя муносибиигини гек- 
шириб кўриш мақсадида, 
•мунга!йм ранишда яггггтат- 
ция ўткжнлиА турилиши »а 
рурлигинн* таъкидладилар.

Хуллас, кадрляр мнмла- 
кат ривожининг бош омили 
Уларни тарбиялаш, Ўзбекис- 
тонни замонамизга мунскиб 
маьнаиий бнркимол, илмий 
амалий етук кадрлар мамла- 
катига айлантириш келгуси 
тараққиётимизнинг тарки 
бнй, ҳал қилувчи ва ҳамиша 
Муҳи м вазифаларида ндир

Михлм САФАРОВ.

Р ЕП О РТА Ж ... ......

НАВРУЗ СУВРАТИНИ 
ЧИЗАЯПМАН

Бугун ҳар ким хижил кайфиятга, ҳоргин ҳолатга 
тушишдан эҳтиёт бўлади. Ҳ атто  болалар ҳам.

Эрталаб. Пойтахтимиздаги Собир Раҳимов ту- 
мани ҳокимлиги қаршисидаги кенг майдон — ас- 
фальтга болалар турли хил суратлар чизишяпти. 
Мана — Ҳуёш. Бу — Ер. Бу эса... гул. Бу-чи?

— Бу Наврўзнинг суврати, — дейди Саша.
— Бу эса баҳорги боғ, — жавоб беради Темур.
— Наврўз қандай байрам?
— Энг яхши байрам. Қўшниларимиз бугун бизга 

сумалак олиб чиқишади, — дейди Коля.
— Яна-чи, энг яхши суврат учун боғча опамиз 

бизга совға беради, — дейди Жавоҳир.
Бугун тумандаги 476-«Полвонжон» болалар боғ- 

часида кун шундай бошланди.

АИЕМ АРАФАСИДА
Мамлакатимиз спорти ҳаётида яна бир воқеа юз 

берди. Ўзбекистон Республикаси теннис федерация- 
си ва Республика теннисни ривожлантиришни қўллаб- 
қувватлаш жамғармаси муассислигида «Тепшх+» га- 
зетасининг биринчи сони нашрдан чиқди.

Энди дунёнинг машҳур теннисчилари П ит Самп- 
рас, Петр Корда, Евгений Кафельников, Алекс Кор- 
ретха ҳамда ўзимизнинг таниқли ракеткачиларимиз 
ҳақида мухлислар мунтазам равишда қизиқарли маь- 
лумотларга эга бўлиб борадилар. ___________________

К А С Б Д О Ш  Л А р : КУТЛ А Й  Д  И

Ўлкдмиадо Наврўз кезмокда. Ризку наси- 
бд, тириқлик, мангулик тимсолидаги упуг ай- 
ёмимизга ^ 1ГУ тилаклар билан пешвоз чика-

ааминдо
кўкариш фасли бошланди. Наврў! ДИЛПМИЗ.- 
м  М а б и р  бора чарагонлик жо атди. Бугун 
&ЙВДОШ ламкасбларимизнинг юрак сузлари- 
Ш  дзиз ўқувчилдримизга илиндик.

Валихон ҚОЛИЖОН, «Егэмэн Қазақстан» 
газетаси Бош муҳаррири (Қозогистон):

-  Ўзбек халқини улуғ айём — Наврўз билан қут- 
лайман. Элларимиз орасидаги узоқ асрлардан бери 
боғланган қон-қардошлик ришталари ҳеч қачон узил- 
масин. Ўзаро биродарлик туйғулари янада чуқур 
илдиз отсин. Самимий дўстлигимизга кўз тегма- 
син. Тарихни халқ яратади. Ўзбек ва қозоқ халқи 
ўртасидаги боғлиқлик мангудир. Биз бугун А. Наво- 
ийни, А.Қодирийни, А. Қаҳҳорни севиб мутолаа қила- 
миз. Маданиятимиз, маьнавиятимиз чироқлари ҳар 
доим йўлимизни мангу ёритиб турсин. Бизнинг 
ўтмишимизни ҳеч қачон бир-биридан айро тасав- 
вур қилиб бўлмайди. Халқларимизнинг янада нқин- 
лашуви учун биз -  қалам аҳли ҳар доим фидоийлик 
қилишимиз керак. Йўлларимиз туташ , дилларимиз 
туташ , мақсадларимиз муштаракдир.

Бугунги имконинтдан фойдаланиб, Ўзбекистон- 
даги журналист дўстларимни ҳам Наврўз байрами 
билан қутлайман. На уларни ба/ир очиб тртимиз- 
га чорлайман.

Иярндддврцлйдежамиятлдрнииг 
гуддд -̂яшнрши вр ровнаки кадр- 
павнииг .«ииясиго у э в и й  боглик

Узбекистон мустақил- 
ликка эришгач, замо- 
навий кадрларни тарбиялаб 

етиштириш - давлат аҳамия- 
тига эга энг муҳим вазифа- 
лар сирасига кўтарилди. 
Ўтган 1997 йилда «Кадрлар 
тайёрлаш бўйича Миллий 
дастур* қабул қилинди. Пре- 
зидентимизнингташаббуси ва 
раҳнамолиги билан тайёрлан- 
ган бу стратегик ҳужжат 
Ўзбск истон тараққиёти н инг 
пойдевори, таянчи бўлган 
баркамол авлодларни гарбия- 
лаб етиштиришни тамомила 
яиги, юксак довонга кўтара- 
ди. Ҳозир ана шу ҳужжатда 
қўйилган улкан вашфадарни 
ҳаётда амалга ошириш бора- 
сида бутун мамлакат миқёси- 
да кснг кўламли тадбирлар 
кўрилмокда.

Шу йилиинг 25 февралида 
бўлиб ўтган Вазирлар Маҳ 
камасининг мажлисида мам- 
лакатимиз раҳбари Ислом 
Каримов томонидан қилин 
ган кенг қамровли маъруза- 
да, жумладан, ўтган 1997 йил- 
да халқ хўжалигининг асос 
жабҳвлари билан бир қатор- 
да фан билан бевоситн бог- 
лиқ бўлган соҳалар - авго- 
мобилсозлик, қишлоқ хўжа- 
лик машинасозлиги, элекгро- 
техника саноати, машинасоз- 
лик на металлни қайта иш 
лаш каби иқтисодиётнинг 
салмоқли гурлари сезиларли 
ривожланганлиги таъкидлан-

ди. Шуни айтиш керакки, бу 
соҳвларда замонавий билим- 
ли, малакали минглаб янги 
кадрлар фаолият кўрсатмоқ-
да.

Кадрлар тарбиясида муста- 
қиллик биз учун янги уфқлар 
очди. Жумладан, халқимиз- 
нинг янги аилодлари бугун

амалга ошириш масаласига 
яна бир карра алоҳида тўхтал- 
дилар. Бу -  жамият олдида 
турган, бажарилиши узоқ муд- 
датга мўлжалланган улкан ва- 
зифалардан биридир. Бироқ бу 
узоқ муддатлилик зинҳор ва 
зинҳор боқибеғамликка бери- 
лишга асос бўла олмайди. 
Юртбошимизнинг маърузаси- 
да айтилганидек, 1998 йилда, 
энг аввал умумий ўрта ва мах- 
сус тйълим ислоҳотига кири 
шишдан ишни бошлаш керак. 
Яқинда Вазирлар Маҳкамаси 
томонидан қабул қилинган 
«Академик лицейлар ва касб- 
ҳунар коллежларини ташкил 
этиш ва уларнинг фаолияти- 
ни бошқариш тўғрисида*ги

лоқларда яшайди. Шу боис- 
дан қишлоқлардаги ислоҳот- 
нинг мувафаққияти кўп нар- 
сани ҳал қилади. Қишлоқдаги 
ислоҳотларни нимадан бош- 
лаш керак, деган масалага 
кўпчиликнинг эътиборини 
қаратиб, бунда ҳам Президен- 
тимиз даладй тер тўкаётган 
кишиларнинг тафйккурини 
ўзгйргириш бош муаммо экан- 
лигини айтдилар. Демак яна 
кадрлар савияси масаласи ҳал 
қилувчи омил эканлиги таъ- 
кидланади. Чиндан ҳам, бу- 
гунги қишлоқ кишиси бево- 
сита ерда, боғда, сабзовот пай- 
калларида, чорва фсрмалари- 
да ишлашиинг ҳамини олган 
бўлишдан ташқари қишлоқ

металл билан бир қаторда 
Ўзбекистон четга тармоқ маҳ- 
сулотлари -  калава, бензин, 
автомобиль сотишни ҳам 
йўлга қўйиб, жаҳон бозорида 
муносиб ўрин эгалламоқда. 
Экспорт соҳасидаги нпуқлйр- 
дй ҳйм  мсҳнйггй  онгли муио-
С й б й Т И И Н Г  Н И Ш О Н Й Л й р и н и
кўриш мумкин. Яна нималар- 
ни экспорт қилишимиз мум- 
кин, деган иқтисодий салмоқ- 
ли тафаккургина бизнинг жа- 
ҳон бозоридаги маҳсулоглари- 
миз хилини кўиайтиришга 
олиб келади. Масалан, чорва- 
чилик, мева-сабзовотчилик 
маҳсулоглари ишлаб чиқарув- 
чилир ҳам ўз маҳсулотлари 
эвазига мамлакатнинг экспорт

ТАРАҚҚИЁТ ТАЯНЧИ
жаҳоннинг энг ривожланган 
давлатларида, эиг нуфузли 
ўқув юргларида таълим-тар- 
бия олмоқдалар, Жумладан, 
фақат ўтган йилнинг ўзида 
«Умид* жамғармаси ташкил 
этган танловларда ғолиб чиц- 
қан юзл«б иқтидорди йигиг- 
қизларга давдат ҳисобидан хо- 
рижнинг довруқпи ўқув юрт- 
ларида таълим олиш учун 
йўдланмалар бернлди.

Янги тпшкил этилган 
«Устоэ» жамоатчилик 
жамғармаси эса олий ўқун 

юртларининг ирофессор- 
ўқитувчиларини хорижда қай 
та тайёргарликдан ўтказиш 
бўйича дастур ишдаб чиқмоқ- 
да.

Вазирлар Маҳкамасининг 
мажлисидаги маърузасида 
Президент Кадрлар тайёрлаш 
бўйнча Миллий дастурни

қарор бу жабҳадаги амалий 
ишларга кенг йўл очади 

Г  ил бозор иқтисодиёти, 
Ожумладан, меҳнат боэо- 

ри шароитида яшаяпмиз. Бун- 
дай бозор рақобагни юзага 
келтиради, эгалланаётган 
касб-ҳунарлир бўйича етук ма 
лакали кадрларгина рақобат 
шароитида ўзигв йўд топа ола- 
ди Президентимиз касб-ҳунар 
тазлимини амалга оширишда 
мингақаларнинг истиқболдаги 
ижтимоий-иҚТИСОДИЙ ривожи, 
жуғрофий ва демографик 
ҳолатларини ҳисобга олишни 
энг муҳим мезонлар, деб ба- 
ҳолади. Шундай қилинса, 
кадрлар тайёрлашда иала- 
нартишликнинг олди олина- 
ди ва меҳнат бозори ҳам тар- 
тибли бўлади.

Маълумки, |>еспубликами( 
аҳолисининг 67 (|юизи қиш-

хўжалигини ринождантириш 
билан боғлиқ ҳолда кейинги 
пайтда ишлаб чиқилган 
қонушшрни атрос|)лича ўзлаш- 
тириши, меҳнат ишртноМала- 
ринииг аҳамиитипи чуқур ту 
шуниши, иай, оила кудрати, 
хўжалик ҳисоби, тадбиркор 
лик, қимматли қргозлар фой- 
дасини яхши англаши зарур. 
Меҳнатга бундай юксак, онг* 
ли муносабатға эришилмас 
экан, қишлоқ кишиси ҳозир- 
ги замон деҳқони, фермери 
даражасида иш юрита олмас- 
лиги ва меҳнатиднн ҳам қано- 
атланарли самара топмаслиги 
мумкин.

Яиа бир масала. Прези 
денгими > ўз маърузшш 
рида эксиорт муаммоларини 

ҳам кенг таҳлил этдилар. Бу 
соҳада ютуқлар йўқ эмас, Ке 
йинги йилларда пахта, рангли

имконингларини кенгайтирса 
бўлади, Ахир ХитоЙда қовун- 
тарвузлардан ширин-шакар 
конфетлар тайёрланиб, четга 
чиқарилаяпти-ку?! Биздаги 
қовун -тарвузларнннг болдай 
мазаси жаҳонда талаш бўлиб 
кетадигаи қандолагчилик маҳ- 
сулотларини чиқаришга имко- 
ниит беради Фақат бунинг 
учун қишлоқда мева сабшног 
маҳсулотларини қайта ишлай 
диган саноат ривожланиши, 
бундай корхоналарни бунёд 
этиб, уни моҳирона бошқара- 
диган кадрлар кўиаймоги ке- 
рак. Ьунинг устига, қишлоқ 
хўжашин ишлаб чиқариши 
соҳисидаги кадрларда хорижий 
мамлакатлар билан муомала 
қила олиш қобилиити ривож 
лапиши, та<|шккури маркетинг 
тадқиқотларига мойил бўли 
ши, жаҳон бозори эҳтиёжи ва

ШШ янва

«Соат миллари»ни Қучцор НОРҚОБИЛ куаатди.

Шерназар ШУКУРОВ, «Қиргиз туусу»  
газетаси Бош м уҳ ар р ир и  ўринбосари

-  Мана, йиллар ўтиб Наврўзимиз нна тикланди. 

Янги йил байрами сифатида тан  олинди. Биз бир- 
бирини англаган, тушунган халқмиз. Биз — туркий 
миллатмиз. Яхши бир гап бор, эсласам, кўнглим 

айёми чошда шу тилак кўнглимдан кечаянти.

133-07-48, 138-37-88

Наврўз бизнинг кўзимизга, 
кўнглимизга қачон кириб кел- 
ди? Уни биз қачон билдик? 
Қачон танидик? Тўқсондан 
ошсалар-да, ҳали сўзлари кес- 
кир, қадцилари тетик, қадам 
лари ў1стам Санам момом шун- 
дай хотирлайдилар:

— Бизнинг болалик кезлар- 
да бундай кун Йилбоши де 
йилгич эди. Қишлоқ ичидаги 
мачит ҳовлисида тумонат одам 
тўпланарди. Аёллар уйларида 
ош, ширгурунч, гўжа пиши- 
риб шу ерга олиб келардилар. 
Таомлар оз-оздан ҳаммага тақ- 
симланарди. Уйларида касал 
ётганлар ҳам шу куни бирма- 
бир йўқланарди. Тушдан кей- 
ин эса қабристон атрофлари, 
қишлоқ ичидаги ариқлар 
ҳашар қилиб тозаланарди. Да- 
лада ишловчи эркаклар омоч, 
бўйинтуруқ, мола, плугларни 
созлаб, тахт қилишар, ҳўкиз- 
лар шохини мойлашарди. Шу 
куни оқсоқоллар маслаҳати 
билан ерга уруғ сочиларди. То- 
залик, покликдан атроф яш-

ти. Йигит уйғониб, тушини 
эслаб, куюнибди. Ва вақт 
ғаниматлигини сезиб, дарров 
лой пишитибди. Худди ўзига 
ўхшаган тўққизта ҳайкаллар 
ясабди. Тонгга яқин уларни 
қуритиб, ҳовлига қатор қилиб 
терибди. Ҳайкаллар ўртасига 
ўзиям туриб олибди. Тонгда 
Азроил келсаки, бир йигит 
ўрнига ўн йигит қэд кериб тур- 
ганмиш! Бирининг бошига 
мушт туширган экан, чангиб, 
майда-майда бўлиб кетибди. 
Иккинчиси, учинчисида ҳам 
шу аҳвол юз берибди. Ахийри 
Азроил ўзининг нўноқлигидан 
жаҳоланиб, «бу ҳовлига энди 
қадам қўймаганим бўлсин!» 
дея жўнаб қолган экан. Ҳунар- 
нинг мўьжизасини қаранг! 

Султон бобо (72 ёшда):
— Менга қолса Наврўзни 

деҳқоннинг байрами деган 
бўлардим. Чунки деҳқоннинг 
бойлиги, қувончи — ер, дала. 
Бир қишлоқца иккита бой 
яшар экан. Бирини Тиллоли 
бой, иккинчисини Ғаллали

ди. Шу синовлардан ўтайлик 
деб, ҳар юмушни эпламоққа 
уриниб кўрардик. Йилбоши 
куни ўтказиладиган «Қўшчи 
оши», «Биринчи қўш», «Би- 
ринчи пушта» маросимларида 
кўзга кўриниб қолайлик, кек- 
саларнинг назарига тушайлик, 
деб биз бўзйигитлар минг 
ўлиб-тирилардик. «Шу кайво- 
ни дуо қилсаю, менинг ҳам 
ишим ўнгланиб, йўлим очил- 
са» деб уларга музтар бўлар- 
дик. Ахир, кексаларнинг дуо- 
сида гап кўп-да, биродарлар. 
Келинглар, биз ҳам манави 
қоракўз чироқларимизни, ор- 
тимизда қолар ўғилларимизни 
бир дуо қилайлик, омадини 
берсин, олсину-олдирмасин, 
илоҳи омин!

...Суҳбат узоқ давом этди. 
Ниҳояси яхши тилакларга бо- 
риб уланди. Қуёш тиккага кел- 
ди. Ҳавода чечаклар иси анқ-

\ СУЮНЧИААР
I со ч и л си н
I Оламда сирли қўшиқ,

рақс этар дунёи дун, 
Бир-бирига куйлар-ла,

тенглашади Куну Тун, 
Балки дунё бир камдир,

шу кунда шодлик бутун 
Суюнчилар сочилсин,

Наврўзи олам бугун!

Суюнчига момолар
сандиқларин очади, 

Бола-бақра сўз бермай,
қир бағрига қочади, 

Уларнинг йўлларига чечаклар 
мушк сочади, 

Қалдиртч тумшуғида
қўшиқлар тугун-тугун, 

Сумалакка дон олинг,
Наврўзи олам бугун!

Т ”

(Давоми. Боши 1-бетда).
Боғлар гир айланиб ўйин- 

га тушаётган оқ кўйлакли 
раққосаларни эслатади. Бо- 
лаларнинг бир маромдаги 
гувраниши эса кишини ту- 
зуккина элитиб қўяди. Қиру 
даштлар қуштилидан беқасам 
тўнлар кийган. Субҳичоқ кез- 
лари булоқ бўйларини как- 
лигу беданалар тутиб кетади. 
Қўзичоқлар тиззаларини бу- 
киб тирсиллаган елинлардан 
майсалар ҳиди гуркираган 
сутни эмишади.

Сизга Гулистон бозорида 
пайғамбар ёшидаги бир ота- 
хоннинг жуда пўрим кийин- 
ган йигит билан гап талаш-

майиз бор. Нархини арзон 
қилиб берай! Намунча бой- 
чечакка чаккамуғдай ёпиш- 
масанг...

Ана шунда кўзим сояки 
майиз ёнидаги пиёлага туш- 
ди. Унда уч дона сўлиброқ 
қолган бойчечак бор эди. 
Ҳангома талаблар гоҳ пиёла- 
га, гоҳ қарияга, гоҳ бармоқ- 
ларида тилла узук ярақлаган 
йигитга қарашарди. Унинг 
ёнидаги қиз эса нимадандир 
хижолат чекар, йигитни бу 
ердан кетишга ундарди.

— Сиз кексалар инсофу 
диёнат тўғрисида соатлаб на- 
сиҳат қиласизлар, ўзларингиз 
эса... Мана сиз сира инсоф

ли тарзда қул силкитди. 
Отахон ҳам мисоли ёш бо- 
лалардек икки қўлини беўх- 
шовлик билан кўтариб қиз 
билан хайр-хушлашди.

Бу воқеани ёзиш-ёзмас- 
лик ҳақида анча ўйладим. 
Ёзсам айримлар «фу, ғирт 
тўқима-ку » дея лаб буриш- 
лари мумкин. Ёзмасам 
ҳаққим кетадигандек, икки 
қўлини беўхшовлик билан 
кўтариб қиз билан хайр- 
лашган чолга ҳурматсизлик 
қилгандек бўлавердим...

...Кесилган токлардан 
косага чаккилаб томчилар 
томмоқда. Эмишки, ток 
сувлари фаранги соч мой-

чакшйкр саяа
Деҳқон дала оралади. 

Нам тупроқни кафтига олиб, 
эзғилаб кўрди. «Роса етилиб- 
ди!» Кўнгли тўлди, кўзи 
қувонди, дилида бир соғинч- 
ни туйди. Ҳеч бир киши да- 
лани деҳқончалик соғина 
билмас!

* »  *

Аёл хамир қорди. Тан- 
дирга ўт ёкди. Чўғ яллиғида 
қўллари куя-куя нон пишир- 
ди. Қип-қизил, чиройли 
ширмой нонлар саватга 
жойланди. Аёлнинг қизарган 
юзлари шу нонлардан-да су- 
лувроқ эди!

* * *
Чақалоқ йиғлади. Келин- 

чак уйқули кўзларини иш- 
қаб, бешик тебратди. Бола 
кўнмади. Келинчак алла 
айтди. Нозик товушини ша- 
мол узоқларга олиб учди. 
Гўдак ухлади.* * *

Дераза ойнасини кимдир 
чертди. Иш тикиб ўтирган 
қиз чўчиб тушди. Туриб 
қараса, ҳеч ким йўқ. Дераза 
рахида бир боғлам бойчечак. 
Қиз уни олиб, юзларига бос- 
ди, юзлари ёнди. Ширин 
энтикди. Чала қолган каш- 
тасини тезроқ битказмоққа 
уринди.

* * *
Оқ рўмолли момо дарво- 

зани катта қилиб очди. 
Ўзича дуолар ўқиб, тонг фа- 
ришталарини чорлади. Дока 
рўмолини қайта боғлади. 
Сўнг ҳовучларини бетига 
тортиб, Янги кунга яхшилик 
тилади...

* * *
Бу манзаралар кўзимиз- 

га, кўнглимизга жуда ганиш 
ва қадрдон. Бу манзаралар 
худди Наврўз каби юракка 
яқин. Гоҳо ўйлайман.

наб кетарди. Эҳ, қай бирини 
айтай, болам. Наврўзимизнинг 

е садағаси кетай...
Момомнинг кўзлари туби-

* да бир ўт ёнади. Мендан ни- 
маларнидир яшираётгандай

\ ёки атайлаб айтмаётгандек ту- 
1 юлади. Ўзига ўхшаш қирқко- 

килли қизлар билан қимти-
■ на-қимтина сайилга чиққани- 
| да биринчи бора бўзйигит би- 
I лан учрашгани, кейинги Нав- 
; рўзда шу йигит билан тақдир- 
лари бирлашгани, тўнғич қиз- 

X ларининг исмини Наврўза 
1 қўйганлари, сўнг иккиси бир 
умр бир-бирини аяб-ардоқлаб 
яшаганлари... Эҳ-ҳе, мен бу- 

|ларнинг барисини илгари 
( эшитганман!

Қай бир йили Наврўзтепа-
* миз этакларида жуда катта 
: сайил уюштирилди. Қизлару
келинлар, кайвони момолар, 
чолллару ўғиллар, ҳаммалари 
давра-давра. Бу ёнда аския, 
лапар, салом-салому, ёр-ёрлар. 
У ёнда кураш, тортишмачоқ, 
отўйин, қизқувди беллашувла- 
ри. Кексалар чордона қурган 
ўтлоқда суҳбат айниқса қизи- 
ди. Кўпчилик шу даврага кўз 
тикди. Боболар «Наврўз қан- 
дайин байрам?» деб бир-би- 
ровлари билан баҳс юритар- 
дилар. Жумбоғу-ривоятлар ай- 
тишарди. Мен бу суҳбатни 
тинглаб, ёдимда қолгани шу 
бўлди, эшитинг:

Ҳасанбек бобо (75 ёшда):
— Наврўз ҳунарлиларнинг 
байрами, азизларим. Негаки, 
ҳунарли одам ҳеч вақг доғда 
қолган эмас. Бир ривоят ай- 
тайин. Шундай муборак кун- 
лар арафасида — лойдан тур- 
ли буюмлар ясаб кун кечира- 
диган бир йигит ғалат туш 
кўрибди. Тушида Азроил ке- 
либ, «Тонг отиши билан се- 
нинг жонингни оламан!» деп-

бой дейишаркан. Тиллоли бой 
жуда димоғдор, «буғдой-арпа 
ҳам бойлик бўладими?» деб 
иккинчи бойни ҳеч назар-пи- 
санд қилмас экан. Фалакнинг 
гардиши билан бир йил қур- 
ғоқчилик бўлиб, ҳосил камай- 
иб кетибди. Шунда Тиллоли 
бой Ғаллали бойга бош эгиб, 
барча олтинлари эвазига дон- 
дун сўраб, ялиниб-ёлворишга 
мажбур бўлган экан. «Палов 
иссиқми, олов? Тилло яхши- 
ми, ғалла?» деган ҳазил-ҳузул 
гаплар ўша вақглардан қолган 
экан-да...

Пўлат бобо (81 ёшда):
— Улуғларимиз ҳамални 

қутлуғ ой, умид ойи деб ай-: 
тиб кетишган. Яшамоқдан 
умиди бўлмаган одам тирик 
одам эмас-да. Манави риво- 
ятни эшитинглар. Бир ўтинчи 
чол бўлган экан. Жуда қариб- 
чуриган, ёшини ўзиям аниқ 
билмас экан. Шу чол бир куни 
тоғдан ўтин олиб келаётиб 
чарчабди. Дам олиб ўтириб, 
пешонасига «шап» этиб уриб- 
ди. «Жуда ҳоридим-ей, шуям 
ҳаёт бўлдими? Югур-югур, 
қимир-қимир... Агар Азроил * 
келса жонимни қўшқўллаб 
топширар эдим!» 111у заҳоти 
Азроил пайдо бўлиб, «жонинг 
менга керак!» депти. Шунда 
чол ирғиб туриб, «у, ҳазилла- | 
шувдим. Қани, ўтинимни 
кўтаришиб юбор, тез борма- 
сам, кампирим уришади» дея 
орқа-ўнгига қарамасдан югу- 
риб кетган экан. Кишида умид 
бўлгани яхши, азизларим.

Самад бобо (73 ёшда):
— Меадат билан бошлана- 

ди асли Йилбошимиз. Йигит- | 
лик чоғимизда кексалар: «да- ' 
рахт экканмисан, ариққазган- 
мисан, мол боққанмисан, ер 
ҳайдаб, экин экканмисан?» деб 
бизни синаб, сўроқк  ̂тутишар-

иди. Бу қадрдон, хуш ис ти- 
риклик ҳосиласи янглиғ-қиш- 

) дан толиққан вужудларга ма- 
дад берди. Вужудларга оройи- 

; шу-осойиш қайтди, кўнгиллар 
тозарди, руҳ янгиланди. Шун-

■ да ҳазрат Бобурнинг боқий 
сатрлари хаёлимдан кечди: 

Юзу Наврўзию васли ийд- 
ни, Бобур ғанимат тут,

Ки мундин яхши бўлмас 
бўлса юз Наврўз байрамлар!

Кўнгилда эса Наврўзий бир 
даъват: «Оламда неки ёруғ 
ранг, неки ёруғ туйғу бўлса — 

; сен шуларнинг бариси! Қада- 
минг қутлуғ келган бўлсин, 
Янги Кун! Жамики яхшилик- 
лар, эзгуликлар сенга йўлдош 
бўлғай, иншооллоҳ...»

Гулчеҳра ЖАМИЛОВА.

Порлайверсин чимнинг
манглайида юлдузлар, 

1'руғ бўлсин озодлик нури
йў/рилган юзлар. 

Хуш калом қутловлару
табриклар узун-узун, 

Озод диёримизда Наврўзи
олам бугун!

Ьойчечак боши узра бир
томчи шабнам билан, 

Тоғ бағрида ирмоқлар
мусаффо зам-зам билан, 

Турналар бир сафда-ю, 
қўш лайлак там-там билан. 
Оламни қутлаб турар,

борлиқнинг рўйи гулгун 
Азизлар қутлуғ бўлсин,

Наврўзи айём бугун! 
Ҳамро Бону 

МУСУРМОНОВА.

ганини сўзлаб бермоқчи 
эдим. Уларнинг даҳанаки му- 
лоқотини эшитиб қўлимни 
елим халта қийса ҳам турган 
жойимдан кетолмай қолиб- 
ман. Йигитнинг қаватида сув 
ичса томоғидан, сабзи еса би- 
қинидан кўринадиган бежи- 
рим бир санам ҳам бор эди. 
Йигитнинг юз пайлари, бу- 
рун парраклари пир-пир учиб 
унинг бениҳоя ғазабидан да- 
рак берарди.

- Уччаласига минг сўм де- 
сам кўнмадингиз, икки минг 
сўм дедим тескари қарадин- 
гиз. Сизда ўзи инсоф борми? 
Ёки уни ҳам молингизга 
қўшиб сотиб юборганмисиз?

- Айтдим-ку бу матоҳ со- 
тилмайди деб... Мана ёнғоқ,
шшяшшшш

кўчасига қадам қўйганмисиз? 
Ҳадемай ташлаб юборадиган 
гулнинг нархини осмонга чи- 
қариб қўидингиз... Бўпти, ат- 
рофимизга текин томошабин 
тўпламайлик, беш минг бе- 
раман. Пулимга новвот олиб 

|енг. Чин кўнглимдан айта- 
япман...

Отахон тили тагидаги нос- 
ни газета парчасидан қилин- 
ган қоғоз карнайчага туфла- 
ди-да, оғзини белбоғининг 
учи билан артиб қўйди.

— Бойвачча болам, сен 
кўпам чалақай жаҳлимни чи- 
қараверма. Обрўйингни нақ 
уч пул қилиб қўяман. Булар- 
га юз минг берсанг ҳам му- 
родинг ҳосил бўлмайди. Мен 
уларни манов чакмоним 
к;ўйнида келтирганман. 
Узиям анқонинг тухумидай 
шунақаям авайладимки, сира 
нарёғи йўқ. Одамлар кўрсин, 
хурсанд бўлсин, дея ўйлаб 
эдим-да...

Орадан гап қочди. Одам- 
лар чолни инсофга чақирди- 
лар. Қиз йиғлади. Бўёқ ара- 
лашган томчилар олмадек та- 
ранг яноқларидан пастга чоп- 
қилади. Бирдан хунук жим- 
лик чўкди. Чол ўжар, йигит 
бойвачча, қиз эса пари пай- 
кар эди. Ана шу ҳурлиқонинг 
титраган елкаларига, нафис 
рўмолча тутган қўлларига 
қараб чол андак бўшашди. 
Кўзларини хиёл қисган кўйи 
носдан сарғайган тишлари 
билан юқори лабини анча 
пайт қимтиб турди. Сўнг бой- 
чечакли пиёлани қизга узат- 
ди. «Қизим, фақат сен учун 
бераяпман. Садқаи кўз ёшинг 
кетсин».

Қўлларида бойчечакли 
пиёла тутган фаришта қуво- 
ниб йигитга қаради. У эса 
юзини четга бурди. Қизнинг 
юз-кўзига табассум нафаси 
илашгандек бўлди. Дудоқла- 
ри нимадир дея пичирлади. 
У пештахталар оралаб биз- 
дан узоқлашар экан, ортига 
ўгирилди-да, чолга назокат-

ларидан ҳам аълороқ эмиш 
Ток сувига чайилган зулф 
лардан тунлари жаннат иси 
келармиш.

Юлдузлар бирам ёруғ, 
бирам кўркам чарақгсамоқ- 
даки, ҳовлидан уйга киргинг 
келмайди. Анҳор ва ариқ 
бўйларида ялпизлар ҳиди 
гуркираб кетди. Қуёш кун 
сайин, соат сайин кўк то- 
қига яқинлашиб бормоқда. 
Наврўз табиатидаги жами 
дов-дарахтга яшил либослар 
улашиб чиқмоқца. Дарёлар 
ҳадемай сувга тўлиб оқади. 
Наврўз айёмида қўш кар- 
найли тўйлар бўлади. Ёр- 
ёрлар юракларни титратиб 
юборади. Мўйлови эндиги- 
на сабза урган йигитлар бир 
жойда ўтиролмай типирчи- 
лаб қолишади. Бўй етган 
қизлар тошойна олдида 
ўзларини ўзлари кўрикдан 
ўтказишади. Ёр-ёрларни 
эшитиб бўз болалар келин- 
куёв тушган темир арава- 
лар йўлига арқонлар тути- 
шади.

Наврўз ана шундай улуғ 
кунларнинг улуғ дебочаси- 
дир. Юртимизда ғалла мўл 
бўлади. Пахтамиз кўнглимиз 
сурати бўлиб дўстлар кўзи- 
ни қувнатади. Боғларимиз 
ширин-шарбат меваларини 
ҳеч кимдан дариғ тутмайди. 
Ҳар кеч қуёш қизариб бо- 
тади. Демак, эртамиз янада 
ойдин, янада гўзал бўлажак.

Юртга тўкинлик нафаси- 
ни уфурган, сурувларни 
қўзилар билан тўлдирган, 
буғдой майсаларини қуёш 
қучоғи сари етаклаган Нав- 
рўзнинг кўрк ва саховати 
асло тугамайди. У япроқда- 
ги шабнам бўлиб, уфқдаги 
найкамалак бўлиб, косада- 
ги қуюқ сумалак бўлиб, 
юрагимиздаги умид ва 
қувонч бўлиб биз билан бир 
умр- абадул-абад яшайди. 
Алиқул ХОНИМҚУЛОВ, 

«Халқ сўзи» мухбири.

ЎЗБЕКИСТОН' ҒЕСПУБЛИКАСИ;
МИЛЛИЙ' БАНКИНИНР 
НАМАНГАН' БЎ/ЛИМ№

яқинлашиб келаётган

умумхалқ байрами билан 
барча юртдошларимизни табриклайди!

Ташкилот, корхона ва тадбиркорларни банк бўлимимиз 
билан ҳамкорлик қилишга чорлаймиз.

Намянгаи шихрида:

Нодим Намангоний кўчаси, 
10-уй 

Твлвфонлар: 
е-50-30, в-33-65.

Учк,ўр»ои шахрида:

Дўстлик иўчаси,
18 уй 

Талефонлар 
6-12-54, 21-701.

Чусг шақрида:

Чустий кўчаси, 
23-уй 

Галафонлар 
31-422, 31-123

Косонсой ишхрида:

Абдураҳмон Жомий кўчаси, 
1-уй 

Твлефон:
22-986,

Уйчи гуманида:

Уйчи шаҳарчаси, 
Барумий кўчаси, 32- уй 

Телефонлар 
б 16-41, 21 198

Тўрақўрғои туманида:

Тўракургон шаҳарчаси, 
Тўрак.ўрғон кўчаси, 3-уй 

Талвфон:
22-767

0  Жамоамиз барча аъзоларн Снзга жизмат кўрсатншдан мамнундирлар!
Л

РуИхнтлан утиш гартиби № 0()01 
Ьуюргмл I 01062, 42797 нусхади Лосилди, 
қ.|/кми 1 габок., Офсст усулида босилган. 

Қок>) бичими Л 2 
Гачм'а 1НМ комньшн-ридн терилди 

вн операто|М1»р Рустнм Д1ИМОН на 

ДИЛНОМА

БИР МЕН ДЕДИМ,
Ҳеч ким сумалакни мендек 

севмас. Балки ҳеч ким мендек 
ўша кунни кутмас. Яна ким би- 
лади? Ҳамманинг ҳам кўнглидан 
ўтганини ўша инсон бўлиб ту- 
шунишга қурбим етмас.

Хуш келдинг-ей, ёқимли кун- 
ларим. Ҳавонинг ёқимлилигини 
айтинг.

Деҳқонбобо, далага теккан из- 
ларингиз қутлуғ бўлсин. Ҳоси- 
лингизга барака берсин — эккан 
уруғингизга айтилажак сўз шу- 
да. Наврўздан сўнг бошланиб ке- 
тадиган ташвишларингизни хуш 
кўриб ўтирибсизми? Оғринмас- 
лигингиз аниқ — ризқ-рўзнинг 
бошланиш кунлари етиб келди.

Ҳай-ҳай, қизалогим кўйлагинг 
бунчалар чиройли — Наврўзой- 
нинг совгасими бу! Дадажонинг 
ёки ойижонингнинг йил боши- 
даги туҳфасими ё! Қишлоқ ке- 
линлари, сигирингиз сути кўпа- 
йиб қолганини сезяпсизми? На- 
сибангизда буям. Куви пишган 
қўлларингиз толса-да, оғринмас- 
лигингизга сабаб борлигини ай- 
тиш шарт эмасдир-ов.

Мазза, тўйлар бошланиб ке- 
тади энди. Таомлар тури кўпая- 
ди энди. Ҳар бир уй бекасининг 
пазандалигига имкон туғилади- 
ган фасл келди. Келинжон, ха- 
мирингиз кўзгуга ўхшайди-ей, 
юпқалигидан. Бунча моҳирлик, 
чаққонлик ва қўли ширинлилик 
онангиздан юққанлиги рост. 
Ёнингиздаги қизалоқ вақти кел- 
ганда сиздан-да суюкли бека

бўлишига ишонгим бор. Вой-бў, 
мана бу дастурхондаги нозу- 
неъматларнинг ҳаммаси Наврўз 
таомларими? Шошманг, саноқ- 
дан адашиб кетмасимдан баъзи- 
ларининг номини ёзиб олайин. 
Ўт бичак, сумалак, ҳалим, кўк 
чучвара, кўк сомса, манти, шав- 
лага ҳам солдингизми эринма- 
йин.

Юртимизда ҳамма хонанда, 
ҳамма раққоса, ҳамманинг бир 
ҳунари борлигини кўринг. Бай- 
рамларда, булар яна-да аниқроқ

БИР СИЗ
сезилади-да. Ана, ҳатто қўшиқ 
айтишга ҳам навбат кутганлар 
қанча. Кўнгли тинчларгина 
қўшиқни тинглайдилар, кўнгли 
тоғларгина рақсга тушадилар. 
Ҳаракатларни кузатингда бир 
мартагина. Бир ҳикоями, бир 
шеърними тинглагандай бўлаве- 
расиз. Хушкўнгилга шўх оҳанг 
эшдир. Байрам фурсатида қоби- 
лиятингни намойиш этишга им- 
кон туғилибдими, қаддингни ур- 
гин.

— Регистонни бунчалар чи- 
ройли десанг — камми?. Байрам- 
да қайтадан юз очганда — янги 
тушган келиндай. Ахир ҳар йили 
Наврўз байрамида Регистоннинг 
туғилган куни бўлади-да. Ни-

ПЕДИНГИЗ...
шонлашга келганлар — унинг 
меҳмонлари. Меҳмонлари ўша 
куни тун билан куннинг тенгла- 
шишини Регистондаги минора- 
лар мисолида кўрадилар. Хаёл- 
ларида жонлантирадилар бу му- 
қаддас обидаларни.

Қизиқ, ҳар гал Регистоннинг 
туғилган кунида мезбонлар бир 
хил-да. Шаҳар ҳокимиятидаги- 
лар. Уларнинг чарчамаганликла- 
рини айтинг. Ахир қай мезбон 
чарчадим дея олади.

Дошқозонга қучоғим сиғса 
эди, унинг пешонасидан ўпиб 
олардим. Тавоб этардим. Ахир 
йил бўйи орзиқиб кутганимиз — 
йил сумалаги қайнамоқда — 
мингларнинг оғзи тегадиган

таом. Болалик хотиралари, 
ўсмирликнинг унутилмас кунла- 
ри, кексаликнинг айтиб чарча- 
майдиган лаҳзалари — ҳаммаси- 
га гувоҳ сумалак.

Тунов куни олиб кўрдим — 
сумалакнинг тошларини йиғиш- 
ни яхши кўраман. Санамоқчи 
эдим, холам койиб бердилар. 
«Санамагин, қанча кўп бўлса, су- 
юнгил болам». Ўша тошларчалик 
чиройли, ранги тиниқ тошларни 
ҳатто булоқ сувининг тубида ҳам 
кўрмаган бўлсам керак. Ғубор- 
ларни ўзига тортиб олган сума- 
лак балки...

Қўллар дуога очилишдан чар- 
чамайдиган кун бу, балки кўз 
ёшлар ҳам энг кўп оқадиган кун- 
дир бу. Ахир беморларнинг қар- 
шисида сиз, ногиронларнинг 
кўнглини кўтарган сиз, кексалар- 

нинг ажинли юзла- 
рини силашга имкон 
бу кун. Ҳайитлик- 
ларни келин-куёв 
уйлари орасида та- 
шиган, буни энг са- 
вобли ва хайрли 

юмуш деб билган қизалоқ, оёқла- 
ринг тагида гуллар очилсин-да, 
ушбу гулларни ўша келин-куёв- 
га тақцим этиш насиб этсин.

Жиянларимнинг кулгуларида, 
қўшниларимизнинг табриклари- 
да, ҳамкасбу танишларнинг, 
дўсту ёронларнинг тилидаги, ди- 
лидаги яхши ниятлар-а, истак- 
лар-а, сизларга йўлдош бўлсин, 
мени севгувчи диллар.

Янги кунингизни хуш кўриш- 
ни яхшилардан ўргандик. Янаги 
йилнинг худди шу куни, худди 
мана шу сўзларни айтиш ҳамма- 
мизга насиб бўлишини исташли- 
гимни, қанчалик исташлигимни 
ёлғиз менгина эмас, ҳамма би- 
лади.

Гули ЧЕҲРА битди.

ЎТМИШДАН
ХАБАРЛАР

энг
САОПАТПИ
СОАТЛАР
Кун ҳамалга кирди эрса,
келди олам Наврўзи, —
деб ёзади шоир, муаррих, 

қиссанавис Носириддин Рабғу- 
зий. Кун (офтоб, қуёш)нинг 
ҳамалга кириши - ЙИЛБОШИ
- НАВРЎЗ - ЯНГИ КУН сал- 
кам 5000 йилдирки халқимиз то- 
монидан нишонланиб келин- 
моқда.

*  *  *

5000 йил муқэдцам мисрлик- 
лар Сириус юлдузи ғарбга бо- 
тиб, шарқ томонда биринчи бор 
кўринишини - Янги йилнинг 
бошланиши сифатида қабул 
қилишган; кузатувлар натижа- 
сида оралиқ вақт - 1 йил - 365 
кундан бироз ортиқлиги уларга 
маълум бўлган.

*  *  *

Айни вақтда Эрон ва Ўрта 
Осиёда ҳэм (мисрликлардан му- 
стақил ҳолда) Ернинг Қуёш ат- 
рофида айланиб чиқиши - 365 
кун 5 соат 48 минут 46 секунд- 
га тенғлиги, айни шу лаҳзада 
кеча ва кундуз баробарлиги 
аниқпаниб, у янги кун Наврўз
- Йилбоши сифатида юритила 
бошлаган.

*  *  *

Қуръони Каримда «Буруж» 
сураси бор. У «Буружга қасам- 
ки...» деб бошланади. Ўн икки 
бурж эклиптика (осмон сфера- 
сининг катга доираси, 360 гра- 
дусға тенг) чизиги бўйлаб бир 
хил - 30 градусга тенг оралиқ- 
ни эғаллаган. Қуёш баҳорги 
тенгкунликда ҳамал буржида 
бўлади. Йигирма биринчи мар- 
тда Қуёш нурлари Ер эквато- 
рига тик тушади ва бу вақтда 
кеча билан кундуз узунлиги ҳар 
иккала ярим шарда ҳам бир хил, 
яъни бир-бирига тенг бўлади. 
Гўёки шу кундан бошлаб, Қуёш 
биз томонга (шимолий ярим 
шарга) ўтган бўлади. Шу вақт 
Наврўз деб белгиланди.* * *

Фирдавсий дейдики: Ҳамал 
буржиға кириб қолганда офтоб 
йил боши Ҳурмузу эди Фарвар- 
дин.

Умар Хайём дейдики: «Жам- 
шид шу кунни (фарвардин ойи- 
нинг боши) Наврўз аталсин, дсб 
фармон берди ва одамларга ҳяр 
йили фарвардиннинг кириши- 
ни байрам қилишни, уни «янги 
йил деб ҳисоблашни буюрди».* * *

Абу Райҳон Бсруний дсйди- 
ки: «Фарвардин ойининг бирин- 
чи куни Наврўздир. Наврўз - 
янғи йилнинг (йилбошининғ) 
бириичи куни бўлиб, «у бутун 
йил унга хизмат қиладиган бир 
вақтда, яьни баҳор ёмгирининг 
биринчи томчиси тушишидан 
гуллар очилгунча, дарахтлар гул- 
лашидан мсналари етилгунча, 
ҳайнонларда (шаҳват) қўзгали- 
шидан то насл вужудга кслгу- 
нича на ўсимлик униб чиқа 
бошлашидан гакомиллашгуни- 
ча дввом зтгнн нақтда кслнди. 
Шунинг учун Нанрўз олнмнинг 
бошланиши на яратилишига дн- 
лил қилинпж*.

Ўрол Ўабвк тайёрлади.

Қутлуғ байрам шарафига 
ба/ишлаигап саҳифаларни 
Норқобил Ж алил, Ю суф 
Ҳамидов, Аброр Ориновлар 
тайёрлашди.

СЕМИНАР
САЙЛГА

АЙЛАНДИ
Наврўз қанчалар буюк маъ- 

навий қадрият экани Жиззах 
вилоятининг Арнасой тумани- 
да бўлиб ўтган кўргазмали се- 
минарда ёрқин намоён бўлди. 
Бу тадбирда тумандаги барча 
хўжаликлар, ташкилотлар, мак- 
таблар, билим юртлари миллий 
хунармандчилик, халқ ижодиё- 
ти бўйича кўрғазмали намо- 
йишлари билан иштирок этди- 
лар.

Шу куни туман ҳокимлиги 
ҳузурида ташкил этилган маъ- 
наиият ва маърифат ишлари 
бўйича намунавий услубий таж- 
риба алмашиш марказининг 
очилиш маросими ҳам бўлиб 
ўтди. Туман ҳокими Раҳим 
Есенқулов маънавий-маърифий 
ишларни ривожлангириш, на- 
мунавий услубий тажриба ал- 
машиш марказини адабиётлар 
ва бошқа керакли ашёлар би- 
лан таъминлаш учун маблағ аж- 
ратишни ўз зиммасига олди.

Республика «Маънанияг ва 
маьри(1)ат» жамоатчилик марка- 
зи раҳбари Н. Аминов сўзга чи- 
қиб Арнасой тажрибасини мам- 
лакатимизнинг бошқа шаҳар ва 
туманларига таргиб »тиш зарур- 
лигини таъкидлади.

Жиззах вилояти ҳокими Ш, 
Мирзиадн «Маънавиит ва маъ- 
рифат» >амоатчилик маркази 
Арнасой тумани бўлими раҳба- 
ри 3. Кдмбаралиевга «Тико» ен- 
гил автомашинаси соиға қилди.

Кўргазмали семинар Нанрўз 
сайлиға айланиб кстди. Қат- 
нашчилар янги келин-куёвлар- 
ни қутладилар, Дошқозоиларда 
сумалаклар қайнади.

Зийдо ҒАФФОРОВА,

ҳапаматлар, қулоғидаги 
катта-катта сирғалар бизни 
қадим Бақтрия аёлининг 
бундан минг йиллар аввалги 
турмуш тарзидан огоҳ 
этмайдими?

— Момо, ёшлигингизда 
байрамни қандай ўтказар 
эдингиз?

- Э, болам, нимасини 
айтасиз, биз тенғилар , 
айниқса, Наврўз кунларида 
ўз куёвларини еру-кўкка

топиш илинжида жавдираб 
турсаю, бизнинг юртда тўкин 
дастурхон атрофида ўтирган 
юзлаб кишилар тўрт фаслда 
етиштирилган турфа ноз- 
неъматлардан баҳра олсалар 
бундан ортиқ бахтни яна 
қаердан топиш мумкин? 
Ангор туманидаги Алишер 
Навоий номли мактабда 
бўлганимда сеҳрли шеър 
янгради:

Ж А Н У Б Н И Н Г  

Н У Р Л И  Л А Ҳ З А Л А Р И
Қорнинг муздек совуғидан 

зада бўлган Каттақум адир- 
ликлари март ойининг 
ўрталарига келиб Жануб 
қуёшининг тафтида яшил 
тусга кириб қолди. Кечагина 
афғон шамоли изғиринида 
тўзғиган қумлоқ ўрнида 
ҳосил бўлган ям-яшил 
ўглоқлар кишини ўз бағриға 
чорлаётгандек туюлди.

Одамлар бутунлай бошқа 
оламда яшаётгандек ҳис 
этишади ўзини. Хоҳласанг 
юрт ҳақида қўшиқ айтасан, 
истасанг, отга миниб олиб 
кўпкари чопасан, истасанг...

Қизириқца ҳам бу галги 
Наврўз байрами ҳар қачонги- 
дан кўра бошқачароқ бўлди.

Минглаб одамлар тўплан- 
ган поёнсиз адирлик гўё 
улкан сайил майдонига 
айланиб кетди. Ҳаммаёқда 
яшиллик, яшариш ҳукм 
сурган.

Ҳу, анави, Ойсоат момонинт 
қўлидаги чанқовузми, ё? Тавба, 
худди ўз ёридан айрилган 
келинчак каби нола қилади. 
Инсон қўли шунчалик сеҳрли 
эканлигига ҳайратингиз янада 
ортади. Наҳотки одам боласи 
оддий темирга бунчалик жон 
ато этиб, юракни эзғилайдиган 
даражада сайратиб юборади-я!..

Чанқовуздан чиққан 
сеҳрли оҳанг киши юрагида 
фироқнинг сеҳрли суратини 
чизгандек, не-не тошюрак- 
ларни муз каби эритиб 
юборгудек. Унинг ноласи 
қулоқпарим остида жарангла- 
ган Бойчибори туёғига мих 
қоқилган Алпомиш дилидан 
ўтган туғёнли ўйлар, етти 
йиллик зиндон азобидан зада 
кўнгиллари ғамга тўлиб алп- 
баҳодирнинг дашту биёбонда 
кетаётган ҳолати хотирада 
жонлангандек бўлди.

Ўзингиз ўйлаб кўринг, 
бунчалик қудратли, сеҳрли 
оҳанг яна қайси мусиқа 
асбобидан таралади?

Ойсоат момо кийган 
нўғойи кавуш, зарли, кашта- 
ланган кўйлаклар, тақилган

ишонмай, таърифини келти- 
риб мақгашар, ҳалинчаклар 
учишарди. Мисол учун:

Ҳол-ҳояга тушдим,
Беда пояга тушдим.
Тақдиримдан айланай,
Марду-қояга тушдим,
дея хиргойи қилишарди 

дугоналарим. Ҳозир ҳам 
юзлаб халқ қўшиқларини 
биладиганлар бор. Мана, 
кўряпсиз,«Қўнғирот» ансамб- 
лида қатнашаётган момолар- 
нинг кўпчилиги бир боши- 
дан куйлашяпти. Иккин- 
чидан, бизнинг либослари- 
миз, тақинчоқтаримизга 
ўхшаганларини бошқа 
вилоятлардан топа олмайсиз.

— Яна қандай фарқи бор 
сурхондарёликларнинғ?

- Қашқадарё билан 
Сурхондарё тарафларда 
Наврўз таомлари ҳам ўзига 
хос. Умоч ош, атала, талқон, 
гилминди. Санайверсам адо 
бўлмас-ов. Мана, кўряпсиз, 
ҳамма ёқ ўг-ўлан. Агар 
исмалоқ, йўнғичқа, шўра, яна 
бир талай ўтларни майдалаб 
унга солиб, сув қўшиб 
қорисангиз кўк патир ҳосил 
бўлади-қўяди. Наврўз кунла- 
ри айниқса Сурхондарёнинг 
хушбўй талқонини еганлар 
дармонда, емаганлар армон- 
да.

Наврўз арафасида Термиз- 
нинг Афғонистонга туташ 
адирликларига чиққан 
минглаб кишиларнинг 
айримлари қувончдан 
ўзларича хиргойи қила 
бошладилар. Севинмай 
бўладими,бир неча чақирим... 
ҳа бир неча чақирим олисда- 
ги юртда совуқ қуролларнинг 
даҳшатли овозлари юракни 
тилка-пора қилгудек эшити- 
либ турсаю, Сурхон воҳаси- 
даги кишилар деярли ҳар 
куни байрамнинг нгирин 
таъмини татиб турсалар! 
Севинмай бўладими ахир, 
шундоққина, ёнгинангиздаги 
қўшни юртда минглаб 
одамлар кўзи бир умоқ нон

Ҳамал келди, Наврўз деган 
фармон келди,

Ҳар вужудга илоҳий нур- 
дармон келди.

Ёниб-ёниб шеър ўқиган 
қизчанинг кўнглидан қувонч, 
юзидан нур ёғилиб турарди. 
Эҳгимол, унинг қалбидан 
отилиб чиқаётган бу сатрлар 
севинчларга лиммо-лим ҳаёт 
булоғидан лаззатланиш боис 
дунёга келган ёшлик қўшиғи- 
дир?

Кўҳитанг тоғ этакларига 
чиққан минглаб кишилар 
шаҳарнинг сершовқин 
ҳаётига бутунлай кўникиб 
қолиб, кўп йиллар давомида 
шундоққина қўл етгудек 
яқиндаги салобатли тоғлар 
ўнгирларида дам олишни 
унутиб юбораёзганликларини 
ачиниш билан хаёлдан 
ўтказдилар. Қаранг, инсон 
боласи техника асрида нуқул 
шаҳарнинг тор кўчаларию, 
бир табиатнинг сирли ва 
сеҳрли жозибасидан баҳра 
олишни деярли унутиб 
қўйганлигини кўпинча кеч 
англар экан...

Ҳатто ҳарбий қисмларда 
хизмат қилаётган ёшлар ҳам 
табиат қўйнидан баҳра олиш 
учун дашту-далаларга чиқиш- 
ган экан.

Термиздан чиқишингиз 
биланоқ Ал Ҳаким Терми- 
зий, Шерободда Абу Исо 
Термизий мақбаралари 
олдидан зиёратчилар аримай 
қолишди. Ўнлаб машиналар- 
да олис вилоятлардан келган 
юзлаб кишилар байрам 
кунларида бу қадимий 
обидаларни зиёрат этиб, 
тиловат қилишни инсоний 
бурч деб билдилар.

Бошқалар орзу, ҳавас 
қилса арзийди. Ахир, кўнгил- 
га қўшиқ айтиш ва тинглаш 
сиққан халққа ҳавас қилаёт- 
ганлар оз эмас.

Ж овли ХУШ БОҚОВ

ҚУТЛУҒ КУН МАДҲИ

Йўлидан адашганга бир
сирли сабоқ бўлди 

Дастурхонга тўкинлик, барака бер,
Наврўзим,

Аҳиллик пойдеворин
м устаҳкам ла, Наврўзим. 

Осиёда ўзбег-у, то ж и к,
қозоқ бир бўлсии, 

Туркман билан қирғизнинг
аҳиллиги зўр бўлсин, 

Бизни кўра билмаган
ғанимлар-чи кўр бўлсин, 

Меҳмонларинг иззатли
жойи доим тўр  бўлсин 

Истиқлол нашъасини
топиб кўргин, Наврўзим. 

Шодмонлигу шодликка
ботиб келгин, Наврўзим.

Раҳмон АСАДОВ, 
Навоий вилояти, Нурота тумани 

6-мактаб ўқитувчиси.

ЕР  ЮЗИНИ 
ТИТРАТДИ

Самоларда чарх урган
қалдирғочлар парвози, 

Ер юзини ти тр атд и
Истиқлолим овози 

Жаранглади қўлларда
Ўзбекнинг тори-сози, 

Мангуликка айланди бу
юртнинг баҳор-ёзи 

Аламларни, ғамларни
ўчириб кел, Наврўзим. 

Ю раклардан ситамни
учириб кел, Наврўзим. 

Ш укр,ш укр, минг шукр,
ўзбегим озод бўлди, 

Я к то  бўлди жаҳонда ҳар
ёни обод бўлди, 

Ғаламис, шум ниятли
ўзгалар барбод бўлди,

Ш О Ш Т Р А Н О
АКЦИОНЬРЛИК ЖДМЖПИ

ў з б е к и с т о н  х а л к , и н и  

г ў з а л  б а ҳ о р  в а  я ш а р и ш  б а й р а л и

б и л а п  м у б о р а к б о д  э т а д и ,  

ҳ а у ч д а  б а р ч а г а  б а х т - с а о д а т ,  

с и ҳ а т - с а л о л а т л и к ,  о л а д  т и л а й д и .

"ШОШТРАНС" акиионерлик жамияти бошқаруви..

СЕПИН ЁЗИ Б  
НАВБАҲОР

Наврўз элдан бошланар, 
Наврўз дилдан бошланар, 
Наврўз гулдан боилланар, 
Сепин ёзиб навбаҳор,
Келин бўлар гулдиёр.

Тоғлар қори я л т  этар , 
Ерга илиқ т а ф т  ўтар , 
Қуёш бахтни аҳд этар , 
Сепин ёзиб навбаҳор, 
Келин бўлар гулдиёр.

Баҳор кулар ўлкамда, 
Бинафшалар чаккамда, 
Замин меҳри елкамда, 
Сепин ёзиб навбаҳор, 
Келин бўлар гулдиёр.

НАЗАРМАТ.


